
Ո Ր Ո Շ ՈՒ Մ
«09»    դեկտեմբերի  2022 թվականի N   256-Ն 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ
ՎԱՐՉԱԿԱՆ ՏԱՐԱԾՔՈՒՄ ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ 2023 ԹՎԱԿԱՆԻ
ԴՐՈՒՅՔԱՉԱՓԵՐԸ ՍԱՀՄԱՆԵԼՈՒ ՄԱՍԻՆ
                 Ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 18-րդ և 19-րդ կետերի, «Տեղական տուրքերի և վճարների մասին» օրենքի 9-րդ, 10-րդ, 11-րդ, 12-րդ, 13-րդ, 14-րդ, 15-րդ հոդվածների, «Աղբահանության մասին» օրենքի 14-րդ հոդվածի դրույթներով՝ Հայաստանի Հանրապետության Շիրակի մարզի Գյումրի համայնքի ավագանին որոշում է. 

1. Սահմանել Հայաստանի Հանրապետության Շիրակի մարզի Գյումրի համայնքի վարչական տարածքում տեղական տուրքերի և վճարների 2023 թվականի դրույքաչափերը՝ համաձայն հավելվածի:
2. Սույն որոշմամբ հաստատված հավելվածի
1)  1-ի կետի 2-րդ ենթակետի «բ» պարբերությունով սահմանված դրույքաչափը հաշվարկել՝ կիրառելով 2.0 գործակից, իսկ «գ» և «դ» պարբերությունով սահմանված դրույքաչափերը հաշվարկել՝ կիրառելով 3.0 գործակից :
2) 11-րդ կետի 2-րդ և 3-րդ ենթակետերով սահմանված դրույքաչափերը հաշվարկել՝ կիրառելով 0,75 գործակից, իսկ 4-րդ ենթակետով սահմանված դրույքաչափը հաշվարկել՝ կիրառելով 0,50 գործակից:
3. Սույն որոշումն ուժի մեջ է մտնում 2023 թվականի հունվարի 01-ից:
Հայաստանի Հանրապետության Շիրակի մարզի Գյումրի համայնքի ավագանի

